
БАСПАСӨЗ – РЕЛИЗІ

«Банк операцияларының жекелеген түрлерін жүзеге асыратын ұйымдардың есептілікті ұсыну қағидаларын бекіту туралы» Қазақстан Республикасы Ұлттық Банкі Басқармасының қаулысының жобасын әзірлеу туралы


2025 жылғы «14» тамыз			  	                         Астана қаласы


Ұлттық Банк «Банк операцияларының жекелеген түрлерін жүзеге асыратын ұйымдардың есептілікті ұсыну қағидаларын бекіту туралы» Қазақстан Республикасының Ұлттық Банкі Басқармасының қаулысының жобасын (бұдан әрі – Қаулының жобасы) әзірлегені туралы хабарлайды.
	Қаулы жобасы Қазақстан Республикасының бірқатар заңдарынан Ұлттық Банк қабылдайтын актілердің тізбелері алынып тасталынатын «Қазақстан Республикасының кейбір заңнамалық актілеріне қаржы нарығын дамыту, қаржылық көрсетілетін қызметтерді тұтынушылардың құқықтарын қорғау, байланыс және артық заңнамалық регламенттеуді болғызбау мәселелері бойынша өзгерістер мен толықтырулар енгізу туралы» Қазақстан Республикасының 2025 жылғы 30 маусымдағы № 205-VIII Заңын іске асыру мақсатына сәйкес әзірленді. Бұл ретте «Қазақстан Республикасы Ұлттық Банкінің ережесі мен құрылымын бекіту туралы» Қазақстан Республикасы Президентінің 2003 жылғы 31 желтоқсандағы №1271 Жарлығына өзгеріс енгізу туралы» Қазақстан Республикасы Президентінің Жарлығының жобасында Ұлттық Банк Басқармасының заңға тәуелді актілерді қабылдау жөніндегі өкілеттіктері нақтыланды және қаржы нарығы субъектілерінің есептілікті ұсыну мәселелері бойынша Ұлттық Банктің нормативтік құқықтық актілерінің құрылымын оңтайландыру көзделген.
Қаулы жобасымен банк операцияларының жекелеген түрлерін жүзеге асыратын ұйымдардың оларға әкімшілік деректерді жинауға арналған нысандарды қоса бере отырып, есептілікті ұсыну қағидаларын бекіту, сондай-ақ «Банк операцияларының жекелеген түрлерін жүзеге асыратын ұйымдар есептілігінің тізбесін, нысандарын, мерзімдерін және оны ұсыну қағидаларын бекіту туралы» Қазақстан Республикасының Ұлттық Банкі Басқармасының 2014 жылғы 24 қыркүйектегі № 178 қаулысының күші жойылды деп тану ұсынылады. Бұл ретте банк операцияларының жекелеген түрлерін жүзеге асыратын ұйымдар үшін есептілік нысандары және оларды ұсыну тәртібі өзгермейді.

